Helpwch eich gilydd.
(Llythyr Paul at y Galatiaid_32)
Frodyr a chwiorydd, os ydy rhywun yn cael ei ddal yn pechu, dylech chi sy’n cael eich arwain gan yr Ysbryd fod yn garedig ato, a'i helpu i droi’n ôl – ond gwyliwch rhag i chithau gael eich temtio i wneud yr un peth. 2 Helpwch eich gilydd pan mae pethau’n galed – dyna mae ‘cyfraith’ y Meseia yn ei ofyn. 3 Os dych chi'n meddwl eich bod chi'n rhywun, dych chi’n twyllo’ch hunain – dych chi’n neb mewn gwirionedd. 4 Dylai pawb yn syml wneud beth allan nhw. Wedyn cewch y boddhad o fod wedi ei wneud heb orfod cymharu'ch hunain â phobl eraill o hyd. 5 Dyn ni’n gyfrifol am beth dyn ni’n hunain wedi ei wneud. (Galatiaid 6:1-5)
Prif ffrwyth yr Ysbryd Glân ydy cariad. Pa fath o gariad? Nid cariad niwlog, sentimental sy’n diflannu pan mae pethau’n anodd, ond cariad gweithredol ac ymarferol.

Mae’r ffordd dyn ni’n trin pobl eraill yn deillio o’r ffordd dyn ni’n meddwl amdanom ein hunain. Os dyn ni’n meddwl yn fawr amdanom ein hunain dyn ni’n sicr o feddwl yn fach am bobl eraill. Mae hyn wedyn yn amlwg yn y ffodd dyn ni’n eu trin nhw.

Dyn ni’n gallu bod yn bobl hunanol iawn a chenfigennu wrth eraill am eu bod yn well na ni  e.e. cenfigennu am fod gan rhywun bersonoliaeth hyfryd, a dyn ni ddim yn fodlon eu bod nhw’n well na ni! Cenfigennu wrth weld fod gan rhywun fwy o ddoniau a thalentau na ni – a dyn ni ddim yn fodlon am ein bod ni gyda meddwl mor fawr ohonom ein hunain – ni ddylai fod y gorau! Mae cenfigen yn deimlad annifyr iawn sy’n gallu achosi pob math o annifyrrwch  ac ymddygiad gwael.

Ffrwyth yr Ysbryd yw cariad: 

Mae cariad yn amyneddgar. Mae cariad yn garedig. Dydy cariad ddim yn cenfigennu, ddim yn brolio'i hun, nac yn llawn ohono’i hun. 5 Dydy cariad ddim yn gwneud pethau anweddus, nag yn mynnu ei ffordd ei hun drwy’r adeg. Dydy e ddim yn digio a phwdu, ac mae’n fodlon anghofio pan mae rhywun wedi gwneud cam. 6 Dydy cariad ddim yn mwynhau gweld drygioni – beth sy’n ei wneud e'n llawen ydy’r gwir. 7 Mae cariad bob amser yn amddiffyn; mae bob amser yn credu, bob amser yn gobeithio; bob amser yn dal ati.
8 Fydd cariad byth yn chwalu (1 Corinthiaid 13:4-8)

Maen rhaid i Gristnogion ofyn am help yr Ysbryd Glân er mwyn dangos y math yma o gariad yn eu bywydau. Dylai Cristnogion helpu ei gilydd oherwydd eu cariad tuag at Iesu. 

Beth ddylai Cristion ei wneud os ydy o’n gweld Cristion arall yn pechu?

Tra’n helpu’r person arall beth sydd raid iddyn nhw ei wylio? 


Nid dilyn rheolau mae ‘cyfraith’ y Meseia’n ei ofyn ond.......

